
N _________ - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ԵՎՐՈՊԱԿԱՆ ԲԱՐՁՐԱԳՈՒՅՆ ԿՐԹԱԿԱՆ ՏԱՐԱԾՔԻ (ԵԲԿՏ) ՆԱԽԱՐԱՐԱԿԱՆ ԳԱԳԱԹԱԺՈՂՈՎԻ, ԲՈԼՈՆԻԱՅԻ ՔԱՂԱՔԱԿԱՆՈՒԹՅԱՆ 4-ՐԴ ՖՈՐՈՒՄԻ ԱՆՑԿԱՑՄԱՆ ԵՎ  2012 ԹՎԱԿԱՆԻ ՀՈՒԼԻՍԻ 1-ԻՑ 2015 ԹՎԱԿԱՆԻ 

ՀՈՒԼԻՍԻ 1-Ը  ԲՈԼՈՆԻԱՅԻ ՔԱՐՏՈՒՂԱՐՈՒԹՅԱՆ ՍՏԱՆՁՄԱՆ ՄԱՍԻՆ
1. Հավանություն տալ Հայաստանի Հանրապետության 2015թ-ի Եվրոպական բարձրագույն կրթական տարածքի նախարարական գագաթաժողովի, Բոլոնիայի քարտուղարության 4-րդ ֆորումի անցկացման և 2012 թվականի հուլիսի 1-ից 2015 թվականի հուլիսի 1-ը Բոլոնիայի քարտուղարության ստանձմանը:

2. Հայաստանի Հանրապետության ֆինանսների նախարար Վ.Գաբրիելյանին. Հայաստանի Հանրապետության  կրթության և գիտության նախարար Ա.Աշոտյանին՝ միջոցառումների կազմակերպման և անցկացման համար 2013-2015 թվականների պետական բյուջեով նախատեսել անհրաժեշտ ֆինանսական միջոցներ: 
3. Հայաստանի Հանրապետության կրթության և գիտության նախարար Ա. Աշոտյանին` Հայաստանի Հանրապետության 2015թվականի Եվրոպական բարձրագույն կրթական տարածքի նախարարական գագաթաժողովի և Բոլոնիայի քարտուղարության 4-րդ ֆորումի աշխատանքների համակարգման նպատակով, եռամսյա ժամկետում Հայաստանի Հանրապետության Վարչապետի հաստատմանը ներկայացնել միջգերատեսչական հանձնաժողով ստեղծելու մասին որոշման նախագիծ:

	Հիմնավորում
Հայաստանի Հանրապետության 2015թ-ի Եվրոպական բարձրագույն կրթական տարածքի նախարարական գագաթաժողովի, Բոլոնիայի քաղաքականության 4-րդ ֆորումի անցկացման և 2012 թվականի հուլիսի 1-ից 2015 թվականի հուլիսի 1-ը Բոլոնիայի քարտուղարության ստանձման մասին  ՀՀ կառավարության արձանագրային որոշման նախագծի վերաբերյալ

	1.
	Անհրաժեշտությունը. 

	
	2005թ. մայիսի 19-ին ՀՀ կրթության և գիտության նախարարը ստորագրեց Բոլոնիայի անդամ երկրների կրթության նախարարների Բերգենի Կոմյունիկեն, և այսպիսով Հայաստանը պաշտոնապես միացավ Բոլոնիայի գործընթացին, ստանձնելով պատասխանատվություն` մինչև 2010թ. ավարտել Բոլոնիայի գործընթացի հիմնական սկզբունքների իրականացումը ըստ գործողությունների առանձին ուղղությունների, և դառնալ կազմավորվող Եվրոպական բարձրագույն կրթության տարա​ծքի (ԵԲԿՏ) մաս: 

Կարևորելով Բոլոնիայի գործընթացով պայմանավորված բարեփոխումները և ԵԲԿՏ հետագա զարգացումները՝ Հայաստանի Հանրապետության կրթության և գիտության նախարարությունը 2011թ. դեկտեմբերին, մի շարք երկրների հետ միասին, հայտ էր ներկայացրել` 2015 թվականի Նախարարական գագաթաժողովը Երևանում անցկացնելու մասին: 2012թ. հունվարին Կոպենհագենում կայացած Բոլոնիայի գործընթացի հետամուտ խմբի հերթական նիստում Հայաստանը ընտրվեց որպես 2015 թ-ի Նախարարական գագաթաժողովը հյուրընկալող և 2012-15թթ. Բոլոնիայի քարտուղարության աշխատանքները կազմակերպող երկիր: Հայաստանն առաջին ԱՊՀ երկիրն է, որտեղ կանցկացվի Նախարարական գագաթաժողովը` ընդգրկելով շուրջ 600 մասնակիցներ, որոնք ներկայացնելու են  47 ԵԲԿՏ անդամ երկրներ,  36 ոչ ԵԲԿՏ անդամ երկրներ, Եվրախորհուրդը, Եվրոպական հանձնաժողովը, ՅՈՒՆԵՍԿՕ-ի բարձրագույն կրթության կենտրոնը, Եվրոպական համալսարանական ասոցիացիան, Ուսանողների Եվրոպական միությունը, Բարձրագույն կրթության հաստատությունների Եվրոպական ասոցացիան, Միջազգային կրթությունը, Արդյունաբերողների և գործատուների կոնֆեդերացիաների միությունը, Բարձրագույն կրթության որակի ապահովման Եվրոպական Գործակալությունը և կրթական ոլորտի այլ միջազգային կազմակերպություններ:

	2.
	Ընթացիկ իրավիճակը և խնդիրները.

	
	Հա​մա​ձ​ա​յ​ն Բո​լո​նիա​յ​ի հիմնա​դիր հռչա​կ​ա​գրի` ԵԲԿՏ-ն բա​ց կրթական տարա​ծք է, որու​մ ու​սա​նողնե​րին, շ​րջա​նա​վա​րտնե​րին և բա​րձ​րա​գու​յ​ն կրթությա​ն աշխատողներին  ընձ​ե​ռվու​մ է անարգե​լ շ​ա​րժու​նու​թյ​ա​ն և հա​վա​սա​րա​պե​ս մա​տչե​լի բա​րձրորա​կ​ բա​րձ​րա​գու​յ​ն կ​րթու​թյ​ա​ն հնա​րա​վորու​թյ​ու​ն:
Բոլոնիայի գործընթացում որոշումների ընդունման ՛միջպետական գործընթացն՛ իրականացվում է մասնակից երկրների նախարարների միջոցով՝ երկամյա պարբերականությամբ հրավիրվող գագաթաժողովներում: Որոշումներն ընդունվում են 47 մասնակից երկրների բարձրագույն կրթության նախարարների համահամաձայնությամբ:

Որոշումների կայացման գործընթացում ամենակարևոր իրադարձությունը երկու տարին մեկ անցկացվող Բոլոնիայի գործըթացի ընթացիկ գնահատումն է, երբ մասնակից բոլոր երկրների բարձրագույն կրթության նախարարները հանդիպում են առաջընթացը գնահատելու և մոտակա ապագայում գործընթացն ուղղորդելու համար:

Նախարարական գագաթաժողովներին գործուն աջակցություն են ցուցաբերում Բոլոնիայի Գործընթացին Հետամուտ Խումբը և Բոլոնիայի խորհուրդը, որոնց կազմակերպումն ու ղեկավարումը իրականացվում է Բոլոնիայի քարտուղարության կողմից: 2012-2015թթ Քարտուղարության գործառույթները կատարելու է Հայաստանը՝ որպես հաջորդ 2015թ-ի նախարարական գագաթաժողովի հյուրընկալող կողմ: Վերջինս պահպանելու է  կապը ԵԲԿՏ անդամ 47 երկրների հետ և տեղեկատվություն է ապահովելու Բոլոնիայի գործընթացի զարգացումների վերաբերյալ, կազմակերպելու է  ԲԳՀԽ-ի և Բոլոնիայի խորհրդի աշխատանքները, ինչպես նաև իրականացնելու է այլ գործառույթներ:

	3.
	Տվյալ բնագավառում իրականացվող քաղաքականությունը. 

	
	    Եվրոպական բարձրագույն կրթական տարածքին ինտեգրման ուղղությամբ մշակվել են համապատասխան իրավական ակտեր, որոնք հնարավորություն են տալիս ՀՀ բարձրագույն ուսումնական հաստատություններին գործընկեր բուհերի հետ իրականացնել` կրկնակի աստիճանաշնորհման կրթական ծրագրեր (երկու ավարտական փաստաթուղթ), համատեղ աստիճանաշնորհման կրթական ծրագրեր (մեկ վկայականով), միջբուհական համագործակցության, այդ թվում՝ ակադեմիական փոխանակման ծրագրեր, ուսումնական (հետազոտական, արտադրական) պրակտիկա: 
      Համաձայն 2009թ. ապրիլին Լյուվենում և Լյովեն-Լա-Նյուվում Բոլոնիայի անդամ երկրների հանդիպումների ժամանակ կայացված որոշումների, 2010թ. հունվարից Բոլոնյան գործընթացը համանախագահում են` Եվրամիության անդամ նախագահող երկիրը և մեկ ոչ անդամ երկիր: Համաձայն այդ որոշման, Հայաստանը Լեհաստանի հետ միասին համանախագահում էր Բոլոնիայի գործընթացը` 2011 թ. հուլիսի 1-ից մինչև դեկտեմբերի 31-ը: Այդ կապակցությամբ ՀՀ ԿԳ նախարարությունը, Բոլոնիայի գործընթացի օրակարգի շրջանակներում, իրականացրել է մի շարք միջոցառումներ` Միջազգային ուսանողական ամառային դպրոց, «Բարձրագույն կրթության ֆինանսավորում» և <<Ուսանողների մասնակցությունը բարձրագույն կրթության կառավարմանը>> թեմաներով միջազգային համաժողովներ:

	4.
	Կարգավորման նպատակը և բնույթը.

	
	Այս նախաձեռնության նպատակն է ճանաչելի դարձնել ՀՀ բարձրագույն կրթական համակարգը Եվրոպական կրթական տարածքում և հավուր պատշաճի ներկայացնել ՀՀ Եվրոպական կրթական տարածքում, իրականացնելով  2015թ-ի Եվրոպական բարձրագույն կրթական տարածքի նախարարական գագաթաժողովի, Բոլոնիայի քարտուղարության 4-րդ ֆորումի անցկացման և 2012 թվականի հուլիսի 1-ից 2015 թվականի հուլիսի 1-ը Բոլոնիայի քարտուղարության ստանձման անհրաժեշտ գործընթացները: 

	5.
	Նախագծի մշակման գործընթացում ներգրավված ինստիտուտները և անձիք. 

	
	ՀՀ կրթության և գիտության նախարարություն 

	6.
	Ակնկալվող արդյունքը.


	
	· ՀՀ-ում 2015թ.-ի Եվրոպական բարձրագույն կրթական տարածքի նախարարական գագաթաժողովի կազմակերպում և անցկացում, 
· Բոլոնիայի քաղաքականության 4-րդ ֆորումի կազմակերպում և անցկացում,
· 2012 թվականի հուլիսի 1-ից 2015 թվականի հուլիսի 1-ը Բոլոնիայի քարտուղարության աշխատանքների կազմակերպում և համակարգում: 


	Տեղեկանք
<<Հայաստանի Հանրապետության 2015 թվականի Եվրոպական բարձրագույն կրթական տարածքի /ԵԲԿՏ/ նախարարական գագաթաժողովի, Բոլոնիայի քաղաքականության 4-րդ ֆորումի անցկացման և  2012 թվականի հուլիսի 1-ից 2015 թվականի հուլիսի 1-ը  Բոլոնիայի քարտուղարության ստանձման մասին>> ՀՀ կառավարության արձանագրային որոշման ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	ՀՀ կառավարության արձանագրային որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	ՀՀ կառավարության արձանագրային որոշման նախագիծը չի հակասում միջազգային պայմանագրերով ստանձնած պարտավորություններին:  


Տ Ե Ղ Ե Կ Ա Ն Ք

<<Հայաստանի Հանրապետության 2015 թվականի Եվրոպական բարձրագույն կրթական տարածքի /ԵԲԿՏ/ նախարարական գագաթաժողովի, Բոլոնիայի քաղաքականության 4-րդ ֆորումի անցկացման և  2012 թվականի հուլիսի 1-ից 2015 թվականի հուլիսի 1-ը  Բոլոնիայի քարտուղարության ստանձման մասին>> Հայաստանի Հանրապետության կառավարության արձանագրային որոշման նախագծի ընդունման դեպքում ՀՀ պետական բյուջեում 
կամ տեղական ինքնակառավարման մարմինների բյուջեներում ծախսերի և 
եկամուտների էական ավելացումներն ու նվազեցումները:
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ
	2012 թվական
	Հաջորդող 3 տարիները

	
	
	2013 թվական
	2014 թվական
	2015 թվական

	
	Ըստ 2012 թվականի պետական բյուջեի
	Փոփոխությունը 2012 թվականի պետական բյուջեի համեմատ
	Փոփոխությունն 2012 թվականի համեմատ
	Փոփոխությունն 2012 թվականի համեմատ
	Փոփոխությունն 2012 թվականի համեմատ

	1
	2
	3
	4
	5
	6

	1.Եկամուտներ
	 
	 
	 
	 
	 

	1.1 պետական բյուջեի եկամուտներ
	 
	 
	 
	 
	 

	1.2 ՏԻՄ եկամուտներ
	 
	 
	 
	 
	 

	2. Ծախսեր

	140000.0
	140000.0
	160000.0

	2.1 պետական բյուջեի ծախսեր
	90000.0
	0
	140000.0
	140000.0
	160000.0

	2.1.1 <<Բարձրագույն մասնագիտական կրթության գնահատման համակարգի բարեփոխումներ>>

	140000.0
	140000.0
	160000.0


Տեղեկանք

<<Հայաստանի Հանրապետության 2015 թվականի Եվրոպական բարձրագույն կրթական տարածքի /ԵԲԿՏ/ նախարարական գագաթաժողովի, Բոլոնիայի քաղաքականության 4-րդ ֆորումի անցկացման և  2012 թվականի հուլիսի 1-ից 
2015 թվականի հուլիսի 1-ը  Բոլոնիայի քարտուղարության ստանձման մասին>> Հայաստանի Հանրապետության կառավարության արձանագրային որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարա-րության ս/թ մարտի 27-ի հմ. 1/4.3-2/3731-12 գրություն 


	Նախագծի 1-ին կետում նշված միջոցառումներն իրականացնել պետական բյուջեի 09 բաժնի 06 խմբի 01 դասի “Բարձրագույն մասնագիտական կրթության գնահատման համակարգի բարեփոխումներ” ծրագրով նախատեսվող միջոցների` 90000.0 հազ. դրամի շրջանակներում: Նշված նպատակներով լրացուցիչ միջոցների հատկացումը հնարավոր չենք գտնում  և, դրանով պայմանավորված, առաջարկում ենք հանել Նախագծի 2-րդ կետը:


	1. Դիտողությունը չի ընդունվել, քանի որ միջոցառումների կազմակերպման և անցկացման համար բացի  “Բարձրագույն մասնագիտական կրթության գնահատման համակարգի բարեփոխումներ” ծրագրով նախատեսվող միջոցներից, անհրաժեշտ կլինի նաև լրացուցիչ բյուջետային ֆինանսական միջոցներ: 

	1. Որոշման նախագիծը մնացել է անփոփոխ:

























































































































































